WAUTORITETI |
KONKURRENCES

DETYRAT DHE FUNKSIONET E
DREJTORIVE TE INSTITUCIONIT

Ligji nr. 9121, daté 28.07.2003 “Pér mbrojtjen e konkurrencés”, ka parashikuar edhe
organizimin dhe funksionimin e Autoritetit té Konkurrencés (neni 18).

Institucioni né pérbérje té tij ka dy struktura: (1) Komisionin e Konkurrencés dhe (2)
Sekretariatin e Autoritetit t& Konkurrencés.

Komisioni pérbéhet nga Kryetari dhe 4 anétaré té zgjedhur nga Kuvendi (neni 19).

Sekretariati drejtohet nga Sekretari i Pérgjithshém, dhe né pérbérje té tij jané
népunésit e Sekretariatit, té cilét gézojné statusin e népunésit civil (neni 27, pika 1dhe 2).

1. Komisionii Konkurrencés

1.1. Komisioni i Konkurrencés pérbéhet nga Kryetari dhe 4 anétaré. Komisioni i
Konkurrencés éshté organi vendimmarrés i Autoritetit dhe pérbéhet nga pesé
anétaré. Ai vepron si njé organ kolegjial i pérhershém. Anétarét e Komisionit
té Konkurrencés jané té zgjedhur nga Parlamenti i Shqgipérisé. Mandati i tyre
éshté 5-vjecar, me té drejté rizgjedhjeje njé heré. Komisioni ka kéto detyra
dhe pérgjegjési:

— harton politikén kombétare té konkurrencés;

— miraton rregulloren e brendshme té funksionimit té Autoritetit;

— mbikéqyré punén e Sekretariatit pér zbatimin e dispozitave té ligjit;
— merr vendime sipas ligjit;

— nxjerr rregullore dhe udhézime né zbatim té ligjit;

— brenda 3-mujorit té paré té vitit pasardhés paraget né Kuvend raportin
vjetor té Autoritetit;

— me kérkesén e komisioneve té Kuvendit, jep vlerésime pér céshtje qé
lidhen me konkurrencén dhe legjislacionin né kété fushé,;

— U jep vlerésime dhe rekomandime organeve té administratés gendrore e
vendore dhe institucioneve té tjera publike, shogatave tregtare, sindikatave,
shogatave té konsumatorit, dhomave té tregtisé dhe té industrisé, pér
céshtjet gqé lidhen me konkurrencén;



— pérfagéson Autoritetin brenda dhe jashté vendit, né marrédhéniet me
institucionet e tjera dhe ato simotra;

— pércakton pérparésité e hetimeve dhe afatet pérkatése pér hetimet.

2. Kabineti

2.1.

Kabineti 1 Kryetarit pérbéhet nga: Drejtor Kabineti, Késhilltar dhe Sekretar.
Kabineti éshté i fokusuar né koordinimin dhe organizimin e punés né
pérshtatje me axhendén e Kryetarit, duke siguruar njé marrédhénie té
géndrueshme dhe bashképunuese midis Kryetarit, Komisioneréve dhe
Sekretariatit.

3. Sekretarii Pérgjithshém

3.1.

3.2.

Sekretariati i Autoritetit té Konkurrencés drejtohet nga Sekretari i
Pérgjithshém. Ai pérgjigjet pér mbarévajtien e veprimtarisé ditore té
Sekretariatit. Ai zbaton procedura ligjore pér shqyrtimin e rasteve, hartimin
dhe paraqgitjen e raportit pérmbledhés té hetimit prané Komisionit té
Konkurrencés. Sekretari bashkérendon punén e drejtorive né Sekretariat dhe
pérgatit raportin vjetor té punés sé Autoritetit.

Sekretari i Pérgjithshém pérgjigjet pér mbarévajtijen e veprimtarisé sé
Sekretariatit. Né mungesé té tij ose né pamundési pér té vepruar, me miratim
té Komisionit, ai mund t'ia delegojé pérgjegjésité njérit prej drejtoréve té
drejtorive té Sekretariatit. Sekretari i Pérgjithshém pérgjigjet pér:

— zbatimin e procedurave té ligjit pér shqyrtimin e rasteve;

— hartimin dhe paragitjen e raportit pérmbledhés té hetimit para Komisionit
pér vendimmarrje;

— bashkérendimin e punés sé drejtorive té Sekretariatit;
— pérgatitjen e raportit vjetor té punés sé Autoritetit;

— bashképunimin me institucionet e tjera brenda dhe jashté vendit, pér
zgjidhjen e ¢éshtjeve;

— nénshkrimin e korrespondencés shkresore té Sekretariatit.



4. Drejtoria e Mbikéqgyrjes sé Tregjeve Prodhuese

4.1.

4.2.

4.3.

4.4.

4.5.

4.6.

4.7.

Drejtoria e Mbikéqgyrjes sé Tregjeve Prodhuese, ku béjné pjesé, por jo
vetém, kéto tregje prodhuese: energjia, gazi dhe Kkarburantetet, ndértimi,
pyjet, industria nxjerrése dhe minerale, agrikultura/bujgésia, peshkimi,
produktet kimike, fasoneria, si dhe ¢cdo veprimtari tjetér prodhuese.

Kjo drejtori ka pér detyré té béjé vlerésimin e pozités dominuese, sipas nenit 8
té ligjit nr. 9121 “Pér mbrojtjen e konkurrencés”, dhe pas kétij procesi té hetojé
nése njé nga ndérmarrjet qé operojné né kéto tregje prodhuese abuzon me
pozitén dominuese né treg, duke sjellé si pasojé shtrembérimin apo kufizimin e
konkurrencés.

Gjaté realizimit té kétij procesi, kujdes do t’i kushtohet edhe vlerésimit té
marréveshjeve vertikale té kétyre ndérmarrjeve me operatorét né rrjedhén e
poshtme té tregut, pér té hetuar nése ka abuzim me pozitén dominuese né
format e kushtézimit té shitjeve, blerjeve ose rishitjen e produkteve té ofruara.

Kjo drejtori ka pér detyré edhe vlerésimin e marréveshjeve sipas nenit 4 té
ligjit nr. 9121 “Pér mbrojtjen e konkurrencés”, nga marréveshjet kartel, té
cilat kufizojné ose kontrollojné prodhimin, kontrollojné tregjet ose burimet e
furnizimit, né ményré té drejtpérdrejté apo té térthorté, népérmjet manipulimit
té cmimeve té shitjes apo kushteve té tjera té tregtimit.

Instrumenti i parashikuar nga ligji pér evidentimin e kétyre shkeljeve éshté
procesi hetimor dhe inspektues, gé do té realizohet me autorizim té Komisionit
té Konkurrencés rast pas rasti.

Drejtoria vleréson edhe marréveshjet e njoftuara pér pérjashtim nga
ndérmarrjet qé operojné né kéto tregje prodhuese, sipas nenit 5, 6 dhe 7
té ligjit nr. 9121 “Pér mbrojtjen e konkurrencés”.

Drejtoria kryen té gjitha vlerésimet e mésipérme vetém pér tregjet prodhuese
té mésipérme, por pa u kufizuar né rast té daljes dhe evidentimit té tregjeve té
reja prodhuese.

5. Drejtoria e Mbikéqyrjes sé Tregjeve té Shérbimit/Joprodhuese

5.1

5.2.

Drejtoria synon té mbikéqyré tregjet e shérbimit/joprodhuese, ku béjné pjesé,
por nuk kufizohen ato tregje gé ofrojné shérbime dhe veprimtari té tjera jo
prodhuese: tregu i komunikimeve elektronike, teknologjisé sé informacionit
dhe medias, tregu financiar, shéndetésia, turizmi, transporti, si dhe shérbimet e
cdo natyre tjetér.

Drejtoria ka pér detyré té béjé vlerésimin e pozités dominuese sipas nenit
8 té ligjit nr. 9121 “Pér mbrojtjen e konkurrencés”, dhe pas kétij procesi té
hetojé nése njé nga ndérmarrjet qé operojné né kéto tregje qé ofrojné

5.3.

5.4.

5.5.

shérbime, abuzon me pozitén dominuese né treg, duke sjellé si pasojé
shtrembérimin apo kufizimin e konkurrencés. Gjaté realizimit té kétij procesi,
I réndésishém éshté dhe vlerésimi i marréveshjeve vertikale té kétyre
ndérmarrjeve me ndérmarrjet gé operojné né rrjedhén e poshtme té tregut,
duke sjellé si pasojé abuzimin me pozitén dominuese né format e kushtézimit
té shitjeve, blerjeve ose rishitjen e produkteve té ofruara.

Kjo drejtori ka pér detyré vlerésimin e marréveshjeve sipas nenit 4 té ligjit
nr. 9121 “Pér mbrojtjen e konkurrencés”, nga marréveshjet kartel, té cilat
caktojné né ményré té drejtpérdrejta apo té térthorté ¢mimet e shitjes apo
cdo Kkusht tjetér tregtimi, kufizojné ose kontrollojné prodhimin, ndajné
tregjet ose burimet e furnizimit, duke zbatuar kushte té ndryshme pér
transaksione té njéjta me palét, duke i vendosur ato né gjendje té
pafavorshme konkurrence. Instrumenti i parashikuar nga ligji pér
evidentimin e kétyre shkeljeve éshté procesi hetimor dhe inspektues qé do té
realizohet me autorizim té Komisionit té Konkurrencés rast pas rasti.

Kjo drejtori do té vlerésojé dhe marréveshjet e njoftuara pér pérjashtim nga
ndérmarrjet gé operojné né kéto tregje shérbimi sipas nenit 5, 6 dhe 7 té
ligjit nr. 9121 “Pér mbrojtjen e konkurrencés”.

Kjo drejtori do té kryeje té gjitha vlerésimet e mésipérme né zbatim té ligjit
pér mbrojtjen e konkurrencés vetém pér tregjet qé ofrojné shérbime.

. Drejtoria e Analizés dhe Metodologjisé sé Tregjeve

6.1.

6.2.

6.3.

Drejtoria e Analizés dhe Metodologjisé sé Tregjeve angazhohet pér
vlerésimin e kushteve té tregjeve népérmjet analizave komplekse ekonomike
né rastet e pérgendrimeve; né rastet e dhénies sé té drejtave ekskluzive, né
rastet e abuzimeve me pozitén dominuese, si dhe vlerésimin e marréveshjeve
horizontale dhe vertikale ndérmjet ndérmarrjeve, né mbéshtetje té ligjit
nr.9121 “Pér mbrojtjen e konkurrencés”.

Drejtoria do té realizoj@ monitorimin dhe analizén e kushteve té tregut,
duke ndértuar njé bazé té dhénash pér tregun né pérgjithési, por edhe pér ¢do
pérgendrim té vlerésuar né vecanti. Kjo drejtori do té kryejé analizat pér
autorizimin e pérgendrimeve me kushte dhe detyrime sipas nenit 56, pika 1 e
ligjit.

Struktura e propozuar parashikon gé kjo drejtori do té keté né pérbérje té saj 7
(shtaté) népunés; 1 (njé) drejtor, 5 (pesé) inspektoré dhe 1 (njé)
kryekonomist, edhe ky né kategoriné inspektor i mbikéqyrjes, sipas
pércaktimit t€ dhéné né VKM nr. 545, daté 11.08.2011 “Pér miratimin e
strukturés dhe té nivelit té pagave té népunésve civil té [..] disa
institucioneve té pavarura [...]”, i1 pérditésuar, lidhjanr.3.



6.4.

Kryekonomisti pérbén njé pozicion kyc né kété drejtori, dhe do té realizojé
né ményré té vecanté analiza té thelluara ekonomike dhe ekonometrike mbi té
dhénat pér tregjet. Adoptimi i qasjeve bashkékohore metodologjike dhe
empirike né analizat sasiore dhe cilésore, pérmbushin njé nga rekomandimet e
réndésishme té léna nga partneret tané evropiané dhe organizmat
ndérkombétaré, té cilét mbéshtesin Autoritetin e Konkurrencés, veganérisht
Konferenca e Kombeve té Bashkuar pér Tregtiné dhe Zhvillimin (UNCTAD).

7. Drejtoria Juridike, Integrimit dhe Céshtjeve Gjygésore

7.1.

7.2.

7.3.

7.4.

Drejtoria Juridike, si njé drejtori kryesore né realizimin e funksionit té
Autoritetit t¢ Konkurrencés, pér té siguruar njé analizé té miréfillté juridike té
cdo rasti, pér té béré njé oponencé konstruktive té ¢cdo projekt-akti normativ qé
ndikon konkurrencén, si dhe pér té siguruar njé mbrojtje profesionalisht té
bazuar né prova dhe ligj pérballé gjykatave.

Drejtoria Juridike, Integrimit dhe Céshtjeve Gjygésore do té keté pér detyré
edhe né vazhdimési vlerésimin e shkallés sé kufizimit ose pengimit té
konkurrencés sé akteve normative (neni 69, 70), hartimin e projekt-
vendimeve té Komisionit, hartimin e akteve nénligjoré pér miréfunksionimin
e veprimtarisé sé Autoritetit, si dhe administrimin dhe ndjekjen me
rigorozitet té proceseve gjyqgésore, né té gjitha shkallét e gjyqésorit.

Gjithashtu, kjo drejtori, rast pas rasti, do té angazhohet edhe né procesin e
hetimit né mbéshtetje té drejtorive qé mbulojné funksionet kryesore té
mbikéqyrjes sé tregjeve respektive, sipas ligjit.

Ka njé rol ky¢ pér veté réndésiné, qé ka procesi i integrimit dhe ku Autoriteti
udhéheq Kapitullin e 8-té té kétij procesi dhe éshté pjesé e drejtpérdrejté e
negociatave pér anétarésim.

8. Drejtoria e Burimeve Njerézore, Buxhetit dhe Komunikimit

8.1.

8.2.

8.3.

Drejtoria e Burimeve Njerézore, Buxhetit dhe Komunikimit do té kryejé
mirémenaxhimin e fondeve financiare, burimeve njerézore, si dhe administrimin
e brendshém (shérbimet) té veprimtarisé sé institucionit.

Drejtoria do té kryejé edhe funksionet e menaxhimit té burimeve
njerézore/analist i punés, té pérbéré nga 1 (njé) drejtor, 2 (dy) pérgjegjés sektori,
5 (pesé) specialisté dhe dy punonjés mbéshtetés, shofer dhe punonjés pastrimi.

Njé detyré tjetér e réndésishme, kjo drejtori do té realizojé edhe komunikimin né
funksion té transparencés dhe advokacisé sé ligjit té konkurrencés.



